
Հայաստանի Հանրապետության կառավարության և Ռուսաստանի Դաշնության կառավարության  միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին
2013 թվականի դեկտեմբերի 2-ի՝ Համաձայնագրին կից
Հայաստանի Հանրապետության կառավարությունը և Ռուսաստանի Դաշնության կառավարությունը, այսուհետ՝ Կողմեր, 
հիմնվելով  Հայաստանի Հանրապետության կառավարության և Ռուսաստանի Դաշնության կառավարության միջև «ՀայՌուսգազարդ» փակ բաժնետիրական ընկերության բաժնետոմսերի առուվաճառքի և հետագա գործունեության պայմանների մասին 2013 թվականի դեկտեմբերի 2-ի՝ Համաձայնագրի (այսուհետ՝ Համաձայնագիր)  11-րդ հոդվածի դրույթների վրա,
ընդունելով Հայաստանի Հանրապետության տնտեսության համար համակարգաստեղծ ձեռնարկության՝ «Գազպրոմ Արմենիա» փակ բաժնետիրական ընկերության (նախկինում՝ «ՀայՌուսգազարդ») (Հայաստանի Հանրապետություն) կայուն տնտեսական վիճակի ապահովման կարևորությունը,
հաշվի առնելով Կողմերի կողմից՝  Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետություն բնական գազի առաքման ժամանակ գների ձևավորման կարգի վերաբերյալ 2013 թվականի դեկտեմբերի 2-ի՝ Համաձայնագրին կից Արձանագրության ստորագրումը (այսուհետ՝ Գնի Արձանագրություն), համաձայնեցին հետևյալի մասին.
Հոդված 1
Համաձայնագրի Հավելված հանդիսացող՝ Հայաստանի Հանրապետության լիազոր մարմնի կողմից Հայաստանի Հանրապետության սպառողներին «ՀայՌուսգազարդ» փակ բաժնետիրական ընկերության կողմից իրացվող բնական գազի և էլեկտրաէներգիայի գների սահմանման կարգի (այսուհետ՝ Կարգ) 3-րդ կետի 3-րդ ենթակետը փոխարինել հետևյալ բովանդակությամբ պարբերություններով.
«3) «Իրան-Հայաստան» 400կՎ լարման էլեկտրահաղորդման գծի շահագործման հանձնումը ոչ ուշ քան 2018թ.՝ «Գազպրոմ Արմենիա» ՓԲԸ-ի գծին երաշխավորված միանալու նախապատվությամբ՝ արտահանման նպատակով էլեկտրաէներգիայի առաքման համար,

4) «Գազպրոմ Արմենիա» ՓԲԸ-ի երաշխավորված միանալու նախապատվություն՝ «Հայաստան-Վրաստան» 400կՎ լարմամբ էլեկտրահաղորդման գծին, այն շահագործման հանձնելուց հետո՝ արտահանման նպատակով էլեկտրաէներգիայի առաքման համար,»:
Կարգի 3-րդ կետը լրացնել 5-րդ և 6-րդ ենթակետերով՝ հետևյալ բովանդակությամբ.
«5) մինչև «Իրան-Հայաստան» 400կՎ լարման էլեկտրահաղորդման գծի շահագործման հանձնելը, «Գազպրոմ Արմենիա» ՓԲԸ-ին ոչ պակաս քան տարեկան                  1 մլրդ կիլովատ-ժամ էլեկտրաէներգիայի իրացում, այդ թվում՝ ոչ պակաս քան 500 մլն կիլովատ-ժամ՝ ներքին շուկա՝ Հրազդանի ՋԷԿ-ի սակագնից ցածր սակագին սահմանելու դեպքում, ինչպես նաև տարեկան ոչ պակաս քան 500 մլն կիլովատ-ժամ էլեկտրաէներգիայի երրորդ երկրներ հաղորդման ապահովման դեպքում:
6) «Գազպրոմ Արմենիա» ՓԲԸ-ում ամբողջ եկամտի պահպանումը՝ «Գազպրոմ Արմենիա» ՓԲԸ-ի կողմից 2015թ. ստացած՝ Գնի Արձանագրությանը համապատասխան Հայաստանի Հանրապետության համար գազի գնի նվազման հետևանքով»:
Հոդված 2
Կարգի 4-րդ կետի 1-ին ենթակետի վերջին երկու նախադասությունները փոխարինել հետևյալ բովանդակությամբ պարբերությամբ.
«Այդ նպատակներով Համաձայնագրի 2-րդ հոդվածում նշված՝ Կողմերի պետությունների իրավասու մարմինները կմշակեն, իսկ Կողմերը ոչ ուշ քան 2015թ. նոյեմբերի 1-ը կստորագրեն որպես Համաձայնագրի անբաժանելի մաս հանդիսացող՝ Համաձայնագրի Կողմերի համար պարտադիր բնույթ կրող, նկարագրություն և կիրառման կարգ պարունակող Համաձայնագրի Հավելված՝

- գազամատակարարման համակարգում «Գազպրոմ Արմենիա» ՓԲԸ հիմնական գործունեությունից դրամական հոսքերի հաշվարկի մոդելի

- էլեկտրամատակարարման համակարգում «Գազպրոմ Արմենիա» ՓԲԸ հիմնական գործունեությունից դրամական հոսքերի հաշվարկի մոդելի»:
Հոդված 3
Համաձայնագրի տեքստում, ներառյալ անվանումը և դրան կից Հավելվածը, «ՀայՌուսգազարդ» բառը փոխարինել «Գազպրոմ Արմենիա» բառերով:
Հոդված 4
Սույն Արձանագրությունն ուժի մեջ է մտնում դիվանագիտական ուղիներով Կողմերի կողմից Արձանագրության ուժի մեջ մտնելու համար անհրաժեշտ ներպետական ընթացակարգերի կատարման մասին վերջին գրավոր ծանուցումը ստանալու ամսաթվից:
Սույն Արձանագրության գործողությունը դադարում է Համաձայնագրի գործողության դադարման ամսաթվից:
Կատարված է Մոսկվա քաղաքում «   »       2015թ. երկու օրինակից, յուրաքանչյուրը՝ հայերեն և ռուսերեն  լեզուներով, ընդ որում, երկու տեքստերն էլ հավասարազոր են:
	Հայաստանի Հանրապետության կառավարության անունից
	Ռուսաստանի Դաշնության կառավարության անունից


